
Estudante eskola sekundariu tékniku vokasional Aileu hatudu antusiasmu makas kona-ba
oinsa bele asesu ba justisa

lha 12 Janeiru 2016, Judicial System Monitoring Programme (JSMP) liuhosi Unidade Peskizador
Legal (Legal Research Unit) no Unidade Programa Observasaun Parlamentar (POP) hala’o
treinamentu, iha Eskola Sekundariu Tékniku VVokasional Aileu, kona-ba asesu ba justisa.

Iha treinamentu ne’e, JSMP aprezenta materia kona-ba direitu umanu, kna’ar no kompétensia
autor no instituisaun judisiariu sira, tipu krime no sira nia natureza krime ida-ida, tuir sistema
justisa formal no opsaun sira ba justisa tradisional.

Treinamentu ne’e, partisipa husi estudante feto ema nain 15 no estudante mane ema na’in 15
hamutuk partisipante nain 30.

Durante treinamentu, estudante sira hato’o prekupasaun kona-ba oinsa bele asesu ba iha justisa
formal, solusaun ba iha kazu violénsia doméstika, no prosesu ba iha violasaun ba direitus
umanus.

“Treinamentu ba estudante sira ne’e nesesariu tanba hanesan joven no estudante liu-liu estudante
feto dalabarak sira potensiadu atu sai ba vitima ba kazu sira ne’ebé impede sira kontinua sira nia
estudu. Tanba ne’e treinamentu hanesan ne’e importante tebes atu hasae sira nia kofiesimentu iha
area setdr justisa formal nune’e, sira kumpriende oinsa papél setér justisa formal nian” dehan
Diretér JSMP, Luis de Oliveria

Iha sesaun ne’e estudante sira mds kestiona kona-ba solusaun ba iha kazu abuzu poder ne’ebé
envolve lideransa sira, violasaun direitus umanus hosi autoridade sira hanesan PNTL no F-FDTL
hasoru povu sivil sira.

Diretor Eskola Sekundariu Tékniku Vokasional Aileu, Luciano Ximenes iha nia abertura no
enseramentu, apresia tebes ba JSMP nia prezensa. Responsavel eskola ne’e konsidera katak

treinamentu ne’e importante atu f6 kofiesimentu jeral ba estudante sira kona-ba saida mak justisa

formal no definisaun direitus umanus atu nune’e sira bele komesa hatuur sira nia an nu’udar
sidadaun ne’ebé di’ak iha sira nia sosiedade nia leet.

JSMP haksolok tanba bele hetan oportunidade atu kontinua programa trenamentu ba estudante

sira hanesan area ida importante tanba estudante mak nu’udar autor potensial sira ba futuru
nasaun nian.

Atu hetan informasaun klean, favor kontaktu:

Luis de Oliveira Sampaio

Diretér Ezekutivu JSMP

Diresaun e-mail: luis@jsmp.minihub.org
info@jsmp.minihub.org
Telefone:3323883 | 77295795

